Астана ақшамы.  - 2011. - №113. – 4 қазан
Сәтенбек Е.

Сапқа тұрды студенттер

    Кеше С. Сейфуллин атындағы Қазақ агротехникалық университеті әскері кафедрасының 322-т взводының арнайы студенттер құрамы «Сапқа тұру дайындығы және қару арқылы қимыл жасау» бойынша өнер көрсетті. Әскері патриоттық тәрбиеге негізделген аталмыш шара Қазақстан Республикасы Тәуелсіздігінің 20 жылдығына және С. Сейфуллин атындағы ҚазАТУ-дың  55 жылдық мерейтойына арналды.

    Шара барысында әскері кафедра алаңында 68665 әскері бөлімінің арнайы десантшылары ұрыс әрекеттерін паш етті. Студенттер сап түзеу, мылтық ұстау, штықтар мен күректерді қолдану арқылы қолмақол ұрыс түрлерін көрсетті. Әскері көрсетілімнен соң, әскері кафедраның оқыту-материалдық базасын көрсететін әскері техника, атқыш қару-жарағы, оқ-дәрі, әскері автобронетехника түрлері назарға ұсынылған көрме ұйымдастырылды.Көрме барысында кафедраның оқу сыныптары: әскері топография, тәсіл даярлау, ұрысты меңгеру, от атысына даярлау, қару-жарақ бөлімі, автокөлік техникасының құрылыс сыныптары, зертханалар және қосалқы жайлар, сондай-ақ, әскері техниканы, автомобильдерді сақтау орны таныстырылды.
    Көрсетілімнен бөлек аталмыш кафедра туралы кеңінен ақпарат берілді. 

    Аталмыш кафедра 1958 жылы құрылған. Осы уақытқа дейін 10 мынға тарта запастағы офицерлер дайындап шығарған. Қазіргі таңда 4 әскері оқыту сыныбы бойынша мамандар даярлайды. Бүгінгі уақытта 600-ге тарта студент білім алуда. Аталмыш әскері оқу ошағында 24 аудитория бар. Оның ішінде 10 аудитория мультимедиялық жабдықтармен қамтылған. Әскері кафедраның офицерлік құраммен толық. Барлық офицерлердің әскері тәжірибесі бар. Кафедра меңгерушісі Совет Әлжаппаровтың айтуынша, осындай шаралар арқылы кафедраның әскері-техникалық қуатын арттыру, жастар арасында отандық патриотизм дәстүрін қалыптастыру көзделген.
